
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 3-Ի N 1475-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա խնդիրը
«Հայաստանի Հանրապետության կառավարության 2020 թվականի սեպտեմբերի 3-ի N 1475-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) ընդունումը պայմանավորված է Հայաստանի Հանրապետության վարչապետի 2023 թվականի սեպտեմբերի 9-ի «Հայաստանի Հանրապետության վարչապետի 2018 թվականի հունիսի 11-ի N 702-Լ որոշման մեջ փոփոխություններ և լրացումներ կատարելու մասին» N 897-Լ և 2023 թվականի հոկտեմբերի 25-ի «Հայաստանի Հանրապետության վարչապետի 2018 թվականի հունիսի 11-ի N 702-Լ որոշման մեջ փոփոխություն կատարելու մասին» N 1060-Լ որոշումներով Հայաստանի Հանրապետության վարչապետի 2018 թվականի հունիսի 11-ի  «Հայաստանի Հանրապետության պետական եկամուտների կոմիտեի կանոնադրությունը հաստատելու մասին» N 702-Լ որոշմամբ հաստատված՝ Հայաստանի Հանրապետության պետական եկամուտների կոմիտեի կառուցվածքում կատարված փոփոխություններով։

2․ Ընթացիկ իրավիճակը և իրավական ակտերի ընդունման անհրաժեշտությունը
Հայաuտանի Հանրապետության կառավարության  2020 թվականի սեպտեմբերի 3-ի N 1475-Ա որոշման նախաբանում՝ որպես որոշման ընդունման լիազորող նորմ հղում է կատարված «Հարկային ծառայության մասին» օրենքի 4-րդ հոդվածի 9-րդ պարբերությանը, որը սակայն չի հանդիսանում լիազորող նորմ: Հաշվի առնելով, որ նշված որոշման ընդունման լիազորող նորմը սահմանված է գործող խմբագրությամբ «Հարկային ծառայության մասին» օրենքի 4-րդ հոդվածի 1-ին մասի 5-րդ պարբերությամբ, ուստի անհրաժեշտություն է առաջանում այդ կապակցությամբ փոփոխության կատարել նաև Որոշման նախաբանում:
Հաշվի առնելով, որ Որոշման ընդունման սահմանված է գործող խմբագրությամբ Անհրաժեշտություն է առաջացել Հայաuտանի Հանրապետության կառավարության  2020 թվականի սեպտեմբերի 3-ի N 1475-Ա որոշման նախաբանում լիազորող նորմը փոփոխել: 
Հայաստանի Հանրապետության վարչապետի 2023 թվականի սեպտեմբերի 9-ի «Հայաստանի Հանրապետության վարչապետի 2018 թվականի հունիսի 11-ի N 702-Լ որոշման մեջ փոփոխություններ և լրացումներ կատարելու մասին» N 897-Լ և 2023 թվականի հոկտեմբերի 25-ի «Հայաստանի Հանրապետության վարչապետի 2018 թվականի հունիսի 11-ի N 702-Լ որոշման մեջ փոփոխություն կատարելու մասին» N 1060-Լ որոշումներով Հայաստանի Հանրապետության վարչապետի 2018 թվականի հունիսի 11-ի  «Հայաստանի Հանրապետության պետական եկամուտների կոմիտեի կանոնադրությունը հաստատելու մասին» N 702-Լ որոշմամբ հաստատված՝ Հայաստանի Հանրապետության պետական եկամուտների կոմիտեի կառուցվածքում կատարվել են փոփոխություններ և լրացումներ։
Հայաստանի Հանրապետության կառավարության 2020 թվականի սեպտեմբերի 3-ի «Հարկային և մաքսային մարմինների ծառայողական քննություն անցկացնող հանձնաժողովի անդամների թեկնածուների առաջարկման կարգը սահմանելու մասին» N 1475-Ա որոշման 1-ին կետով սահմանված կարգի 4-րդ կետի համաձայն՝ նույն կարգի համաձայն կոմիտեի ներքին աուդիտի, իրավաբանական, մաքսային հսկողության, հետաքննության և օպերատիվ-հետախուզության, քննչական, համալիր հարկային ստուգումների, ներքին անվտանգության, հարկային վարչարարության կազմակերպման, դիտարկման և հսկողության գործառույթ իրականացնող ստորաբաժանումների (այսուհետ՝ ստորաբաժանումներ) ղեկավարները, ինչպես նաև կոմիտեի նախագահի առաջին տեղակալը, կոմիտեի նախագահի տեղակալները և կոմիտեի գլխավոր քարտուղարը կոմիտեի նախագահին ներկայացնում են սույն կարգի 6-րդ կետով նախատեսված չափանիշները բավարարող մեկական թեկնածու (թեկնածուներ) հանձնաժողովի կազմում ընդգրկվելու նպատակով։ 
Հաշվի առնելով ՀՀ վարչապետի 2018թվականի հունիսի 11-ի թիվ 702 որոշման մեջ կատարված փոփոխությունները՝ անհրաժեշտություն է առաջացել փոփոխություններ  կատարել նաև ՀՀ կառավարության 2020 թվականի սեպտեմբերի 3-ի «Հարկային և մաքսային մարմինների ծառայողական քննություն անցկացնող հանձնաժողովի անդամների թեկնածուների առաջարկման կարգը սահմանելու մասին» N 1475-Ա որոշման մեջ։ Մասնավորապես՝ հաշվի առնելով այն հանգամանքը, որ ՊԵԿ կառուցվածքային ստորաբաժանումների  անվանումները հաճախակի են փոփոխվում,  Որոշման 1-ին  կետով սահմանված կարգի 4-րդ կետը շարադրվել  է նոր խմբագրությամբ, որում չեն նշվել կառուցվածքային ստորաբաժանումների անվանումները։ 
Միաժամանակ՝ Կարգի 5-րդ կետով սահմանված է, որ ստորաբաժանումների ղեկավարները կարող են ներկայացնել նաև իրենց թեկնածությունը: Ինչը ենթադրում է, որ ՊԵԿ նախագահի առաջին տեղակալը, նախագահի տեղակալները և գլխավոր քարտուղարը իրենց թեկնածությունները չեն կարող ներկայացնել։ Հետևաբար անհրաժեշտություն է առաջացել Կարգի 5-րդ կետը շարադրել նոր խմբագրությամբ՝ վերոնշյալ պաշտոնատար անձանց իրավասություն վերապահելով Հարկային և մաքսային մարմինների ծառայողական քննություն անցկացնող հանձնաժողով կազմում ընդգրկելու նպատակով առաջարկել նաև իրենց թեկնածությունները։ 

3․Առաջարկվող կարգավորման բնույթը
Հաշվի առնելով «Նորմատիվ իրավական ակտերի մասին» ՀՀ օրենքի 34-րդ հոդվածի 2-րդ մասը, այն է՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով, մշակվել է Նախագիծը:
4․Նախագծերի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության պետական եկամուտների կոմիտեի կողմից։
5․ Կապը ռազմավարական փաստաթղթերի հետ
Նախագիծն ուղղակիորեն կապված չէ ռազմավարական փաստաթղթերի հետ։
6․ Նպատակը և ակնկալվող արդյունքը
Նախագծի ընդունմամբ Հայաստանի Հանրապետության կառավարության 2020 թվականի սեպտեմբերի 3-ի «Հարկային և մաքսային մարմինների ծառայողական քննություն անցկացնող հանձնաժողովի անդամների թեկնածուների առաջարկման կարգը սահմանելու մասին» N 1475-Ա որոշման նախաբանը կլրացվի համապատասխան լիոզորող նորմով։ 
Նախագծի ընդունմամբ հարկային և մաքսային մարմինների ծառայողական քննություն անցկացնող հանձնաժողովի անդամների թեկնածուների  առաջարկման  կարգում ՊԵԿ կառուցվածքային ստորաբաժանումների անվանումները նշելու անհրաժեշտություն չի լինի։ 
Միաժամանակ՝ ՊԵԿ նախագահի առաջին տեղակալը, տեղակալները  և գլխավոր քարտուղարը հարկային և մաքսային մարմինների ծառայողական քննություն անցկացնող հանձնաժողովի կազմում ընդգրկելու նպատակով իրավունք կունենան ներկայացնել նաև իրենց թեկնածությունները։ 

7․ Այլ տեղեկություններ
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
